
STEAM FANLARNI 
O‘QITISHDA O‘QUVCHILARDA 

KREATIV QOBILIYATLARINI 
RIVOJLANTIRISH 

METODIKASINI JORIY 
ETISHDA STEAM TA’LIMINING 

O‘ZIGA XOS XUSUSIYATLARI, 
METADOLOGIK MODELI VA 

SHART-SHAROITLARI
UDC: 373.091.39-027.22

ОRCID: 0009-0008-6312-4090
Annotatsiya: Mazkur maqolada STEAM fanlarni o‘qitish jarayonida o‘quvchilarning kreativ qobiliyatlarini rivojlanti-
rish metodikasini joriy etishda STEAM ta’limining o‘ziga xos xususiyatlari, metodologik modeli va uni samarali amalga 
oshirishning pedagogik shart-sharoitlari ilmiy-nazariy jihatdan tahlil qilinadi. Tabiiy fanlar mazmunini fanlararo integrat-
siya, muammoli vaziyatlar, tadqiqotchilik faoliyati va amaliy loyihalar bilan uyg‘unlashtirish orqali o‘quvchilarda kreativ 
fikrlash, mustaqil qaror qabul qilish, ilmiy farazlarni ilgari surish hamda nostandart yechimlarni ishlab chiqish ko‘nikmala-
rini rivojlantirish imkoniyatlariga alohida e’tibor qaratiladi.

Kalit so‘zlar: tabiiy fanlar, STEAM ta’limi, kreativ qobiliyat, kreativ fikrlash, metodologik model, pedagogik shart-sha-
roitlar, fanlararo integratsiya, tadqiqotchilik faoliyati, muammoli ta’lim, loyiha asosida o‘qitish, innovatsion pedagogik tex-
nologiyalar, ijodiy salohiyat, ta’lim samaradorligi.
Abstract: This article examines the distinctive features of STEAM education, its methodological model, and the peda
gogical conditions required to implement a methodology for developing students’ creative abilities in natural science 
education. Particular attention is paid to integrating natural science content with interdisciplinary tasks, problem-based 
learning, inquiry activities, and practice-oriented projects. 

Key words: natural science education, STEAM education, creative abilities, creative thinking, methodological model, 
pedagogical conditions, interdisciplinary integration, inquiry-based learning, problem-based learning, project-based 
learning, innovative pedagogical technologies, creative potential, educational effectiveness.
Аннотация: В статье рассматриваются особенности STEAM-образования, его методологическая модель и педа-
гогические условия внедрения методики развития творческих способностей учащихся в процессе преподавания 
естественно-научных дисциплин. Особое внимание уделяется интеграции содержания естественно-научного 
образования с междисциплинарными заданиями, проблемными ситуациями, исследовательской деятельностью 
и практико-ориентированными проектами.

Ключевые слова: естественно-научные дисциплины, STEAM-образование, творческие способности, креативное 
мышление, методологическая модель, педагогические условия, междисциплинарная интеграция, исследователь-
ская деятельность, проблемное обучение, проектное обучение, инновационные педагогические технологии, твор-
ческий потенциал, эффективность образования.

KIRISH
Hozirgi davrda aniq va tabiiy fanlarni o‘qitish oson ish emas. Jamiyatda kechayotgan o‘zgarishlar, axborot 

tez tarqalayotgani va texnologiya tez rivojlanayotgani sababli ta’lim tizimi oldiga yangi vazifalar chiqyapti. Bugun 
o‘quvchidan faqat darsdagi tayyor mavzuni yod olish talab qilinmaydi. U hayotda uchraydigan savollarga bosh-
qacha yo‘l bilan yondashishi, fikrini tahlil qilib ko‘rishi va yangicha fikrni sinab ko‘rishiga ham to‘g‘ri keladi. 

Shu sababdan kichik yoshdanoq bolalarda kreativ fikrlashni tarbiyalash masalasi pedagoglar uchun juda 
muhim bo‘lib qoldi. Kreativlik faqat rasm yoki musiqa bilan bog‘liq narsa emas. U har qanday fan ichida ham 
ishlaydi. Qiyin vaziyatlarda yangi yo‘lni topish va uni foydali tarzda qo‘llashga o‘xshaydi. 

Tursunаliyеvа Nаzоkаt Tоxir qizi
Tоshkеnt iqtisоdiyоt vа 

tеxnоlоgiyаlаri univеrsitеti 
o‘qituvchisi

ntursunаliyеvа1996@gmаil.cоm

STEAMni joriy qilish xalqaro tajribalar ta’sirida paydo bo‘lgan. Bu yo‘l ta’lim tizimidagi yondashuvni ham 
o‘zgartiradi. Bugun ta’limda ijodiy yondashuvni ko‘proq ko‘rmoqdamiz. Shu sababli dars jarayoniga yangi 
qarash kirib boryapti.

Umumiy o‘rta ta’lim maktablarida nazariy bilimni amaliy ish bilan bog‘lash muhim. Shunda o‘quvchi faqat 
yodlamaydi. U ko‘proq sinab ko‘radi va o‘ziga ishonchni oshiradi. Natijada iroda ham, ijod ham rivojlanadi.

Aniq va tabiiy fanlarni o‘rganish doim ham oson emas. Ba’zan o‘quvchi “murakkab” deb o‘ylaydi. Shuning 
uchun sinfdan tashqari mashg‘ulotlar kerak bo‘ladi. U yerda tengdoshlar bilan ishlash ham foyda beradi. Bu 
ham asosiy kompetentlikni kuchaytiradigan omil hisoblanadi.

XXI asrda STEAM ta’limi, ko‘makchi amaliy ko‘nikmalarini rivojlantirishga qaratilgan integrativ pedagogik 
texnologiya mahsulidir. Bunday yondashuv muammoli va loyihaviy tadqiqotlarga asoslangan, hamda intensiv 
amaliyotga yo‘naltirilgan o‘qitish usullariga asoslanadi. Mazkur tizim o‘quvchilarga dunyoning yagona tabiiy-
ilmiy o‘zgaruvchan manzarasini shakllantirish uchun integrativ, uyg‘unlikdagi interfaol bir yo‘l o‘rtasida samarali 
ta’lim beradi.

MAVZUGA OID ADABIYOTLAR SHARHI
Tadqiqotchi A. Toffler “Kelajakdagi zarba” (Future Shock) nomli asarida shunday fikr bildiradi: “XXI asrda 

o‘qish va yozishni bilmaslik hali ham odamni darhol savodsiz qilib qo‘ymaydi. Savodsiz, aslida, o‘qishni ista-
maydigan, o‘qimaydigan hamda yangidan o‘rganishni ham xohlamaydigan inson hisoblanadi. Kelajak muta
xassislari uchun esa ijodkorlik, qiziqish va dizaynga oid tafakkur juda muhim” [1].

Shu yo‘nalishga yaqin mulohazalarni A. Harris va L.R. de Bruin ham uchratish mumkin. Ular STEAM ta’li-
mini pedagog va o‘quvchilarning o‘quv jarayoni bilan bog‘lab ko‘radi. Ularning ta’kidlashicha, STEAM ta’limi 
tanqidiy fikrlashni ham, ijodiy yondashuvni ham kuchaytirishga xizmat qiladi [2].

TADQIQOT METODOLOGIYASI
Demak, STEAM atamasini tuzilishiga qarab ko‘rsak, bu yo‘nalish aslida bir nechta fan yo‘nalishi yonma-yon 

kelishini anglatadi. Har bir bo‘lim umumiy manzarani to‘ldiradi. 
S - bu tabiiy fanlar. Tabiat haqidagi bilimlar to‘plami deb ham aytiladi. U tashqi dunyodagi holatlar va 

ularning qoidalarini inson, tabiat va jamiyat tizimi doirasida o‘rganadi. XIX asr mexanikasi rivojlangani davr 
sifatida tilga olinadi. O‘sha paytda fizika, kimyo va biologiya fanlari katta hissa qo‘shgan. 

T - bu texnologiya. Texnologiya atrofni o‘zgartirish orqali ehtiyojlarni qondirish va natija beradigan yangi-
liklarga ishora qiladi. Bu yerda AKT fanlari ham tilga olinadi. O‘qitish jarayonida zamonaviy texnik vositalar 
ko‘pincha tabiiy fanlar bilan bog‘liq ishlar va muhandislik yondashuvlariga tayanadi. Shunday ekan, texnologik 
vositalar ikkala yo‘nalishda ham ishlatiladi.

E - bu muhandislik fanlari jamlamasi.Muhandislik deganda dunyoni tushunish nazarda tutiladi. Unda 
tizimlar va ob’ektlar qanday ishlashi ko‘rib chiqiladi. Keyin esa ularni loyihalash va boshqarish orqali natija 
qilishga urg‘u beriladi. Muhandislik dizayn yaratadi. U dizayn inson uchun zarur bo‘lgan hayotiy jarayonlarni 
ham qamrab oladi. Natijada ehtiyojlarni qondirish osonlashadi. Muhandislik inson yaratgan bilimlarni ko‘rsa-
tadigan dizayn va to‘plam sifatida ham talqin qilinadi. U amaliy mahsulotlar ishlab chiqish bilan bog‘liq. Turli 
masalalarni hal qilish jarayoni ham shu sohaning ichiga kiradi. Bunday ishlarda dizaynli yondashuv muhim. 
Holatlar turlicha bo‘lsa ham, tavsif yana shunga tayangan holda beriladi. Muhandislikdagi cheklovlar orasida 
tabiat qonunlari alohida o‘rin tutadi. Muhandislar tabiiy fanlarni o‘rganishi kerak. Matematikani ham bilish talab 
qilinadi. Shuningdek, texnologik vositalardan foydalana olish zarur. Bu ko‘nikmalar san’atning tagida turadigan 
kompetensiyalarga ham bog‘lanadi.

A - bu Art esa san’atning bir qismi sifatida qaraladi. U musiqa, tasviriy san’at va boshqa ko‘rinishdagi ijod 
turlarini birlashtiradi. Bu yondashuvda inson dunyoni ijodiy tasavvur bilan ko‘rishi mumkin. Shu bilan birga, 
san’at asarlarida ilm-fan qonuniyatlarini o‘rganishga yo‘l ochiladi.

M - bu matematika aniq fan hisoblanadi. U miqdoriy munosabatlarni yoritadi. Bundan tashqari, haqiqiy 
fazoviy shakllar haqida ma’lumot beradi. Shu sababli, matematika bilimlarini inkor qilish bu yerda to‘g‘ri 
kelmaydi. Aksincha, u tabiiy fanlar, muhandislik va texnologiya asosida turadi. Hatto ART va san’at ham matem-
atik qonunlarga tayangan holda shakllanadi.

Demak, STEAM ta’limi integrativ tizim tarzida rivojlanadi. U insonning ma’naviy olamini tushunishga 
yordam beradi. Shuningdek, ehtiyojlarni qondirish uchun integratsiya orqali ta’lim beriladi. Ob’ekt sifatida esa 
bu jarayon ta’limga tayanadi.

Biz yaxshi bilamizki, STEAM ta’limining fan sifatidagi falsafiy konsepsiyasi quyidagi formula atrofida shakl
lanadi:

STEAM = tabiiy fanlar + texnologiyalar + matematik elementlarga asoslangan va san’at va muhandislik 
amaliyoti

Ushbu formula orqali talqin qilinganda uning qisqartmasida kimlar jam bo‘lishi ko‘rinadi. Bu yerda nozik 
kasb egasi odamlar, olimlar, muhandislar va matematiklar ham o‘z o‘rnini topganini sezish qiyin emas. Shu
ningdek, san’at arboblari ham shu mazmunga bog‘lanadi.

AQShning sobiq ta’lim kotibi R.W. Riley STEAM ta’limining mazmunini ancha ravshan aytib bergan. 
Uning qarashlari quyidagicha: “Bugun biz yoshlarni hali mavjud bo‘lmagan kasblarga va hali ixtiro qilinmagan 
texnologiyalardan foydalanishga tayyorlamoqdamiz. STEAM hali aniq mavjud muammosi bo‘lmagan sohalarni 
ham oldindan yechimini topishga o‘rgatadi” [3] demak, bir so‘z bilan aytganda u kelajak fani hisoblanadi.

TAHLIL VA NATIJALAR
Umumiy o‘rta ta’limda STEAM fanlari asosida pedagog dars davomida o‘quvchilarning o‘quv faoliyatidagi 

yutuqlarini, kamchiliklarini va ulardagi muammolarni tizimli aniqlashi va ushbu holatni bartaraf qilish choralarini 
ko ‘rishi zarur.

O‘zbek olimasi Zamira Sangirovaning maktablarda ta’lim metodikasini isloh qilishga qaratilgan eng muhim 
ishlaridan biri “Uzluksiz taʼlim” ilmiy-metodik jurnalining 2020-yilgi 6-sonida chop etilgan “STEAM oʻquvchilarda 
izlanuvchanlik qobiliyatini rivojlantirishda vosita sifatida” maqolasi1 bo‘lib, ushbu ilmiy maqolada koʻtarilgan 
asosiy muammolar va oʻquv jaraoniga tatbiq etish uchun taklif qilingan metodik yechimlar haqida fikr bildiriladi.

Maqola anʼanaviy dars berish uslublaridan voz kechib, dars xonalarida STEAM (Fan, Texnologiya, 
Muhandislik, Sanʼat va Matematika) yondashuvini joriy etishning pedagogik afzalliklariga bagʻishlangan. Muallif 
oʻquvchilarni shunchaki tayyor maʼlumotni yodlovchi emas, balki mustaqil tadqiqotchi, ixtirochi va muammo-
larga amaliy yechim topuvchi shaxs sifatida shakllantirishda ushbu tizim qanday vosita boʻla olishini ilmiy va 
metodik jihatdan asoslab beradi. Shuningdek, maqolada koʻtarilgan asosiy gʻoyalar sifatida quyidagilarni kelti-
rish mumkin. Fan sirlarini o‘rgatishda:

1.	 Fanlararo integratsiya: Tabiiy va aniq fanlarni bir-biridan ajratilgan holda emas, balki hayotiy qonuniyatlar 
doirasida, bir-biriga bogʻlab oʻqitish samaradorligini oshirish;

2.	 Mustaqil izlanish (Inquiry-based learning): Oʻquvchiga muammoning tayyor yechimini bermasdan, uni 
tajriba, kuzatish va savollar berish orqali yechimni oʻzi topishga yoʻnaltirish mexanizmlari;

3.	 Ijodiy va tanqidiy fikrlar: maktabda kichik loyihalar ustida ishlash jarayonida oʻquvchilarning mantiqiy 
hamda kreativ fikrlash qobiliyatini darsning ajralmas qismiga aylantirish va hamkorlikda ishlash ko‘nik
malari;

Amaliyot uchun taklif etilgan metodik tavsiyalar:

Muallif darslarni quruq maʼruzadan laboratoriya va loyihaviy muhitga oʻtkazish uchun quyidagi qadamlarni 
tavsiya qiladi:

1.	 Muammoli vaziyat yaratish: Dars boshida oʻquvchilarga hayotiy va qiziqarli muammo yoki savol tashla-
nadi.

2.	 Gipoteza (taxmin) ilgari surish: Oʻquvchilar guruhlarga boʻlingan holda muammoning yechimi boʻyicha 
oʻz taxminlarini oʻrtaga tashlaydilar.

3.	 Tajriba va Modellashtirish: Matematik hisob-kitoblar va texnologik elementlar yordamida oʻquvchilar oʻz 
qoʻllari bilan model yaratadilar yoki kichik tajribalar oʻtkazadilar.

4.	 Tahlil va xulosa: Olingan natijalar taqdimot qilinadi va izlanish yakunlanadi. 

XULOSA VA TAKLIFLAR
Ushbu tahlillar umumtaʼlim maktablarining ayniqsa Tabiiy fanlar (Science) yoʻnalishidagi oʻqituvchilari 

uchun darslarni zamonaviy talablar asosida tashkil etishda muhim qoʻllanma va amaliy yordam boʻlib xizmat 
qiladi. O‘quvchilarni o‘zgarib turadigan o‘qitish jarayoniga tez moslashishini hamda ularda o‘z imkoniyatla-
rini maksimal darajada ishlatib, o‘qish materiallarini yaxshi o‘zlashtirishlariga yordam beradi, natijada o‘quv
chilarning maqsadga erishishi osonlashadi. Dars jarayonlaridagi individual yondashuv STEAM ta’limining bir 
qismini tashkil etadi. Ana shunday faol texnologiyalar o‘quvchilarning o‘z shaxsiy menini, qiziqishlarini, doimiy 
ehtiyojlarini hisobga olgan holda o‘quv faoliyatini tashkil etishda muvaffaqiyat sari yetaklaydi. Bunday tashkil 
etilgan darslar hamkorlik muloqotida yuksak madaniyatni ko‘rsatadi.

1	 Sangirova Zamira. STEAM oʻquvchilarda izlanuvchanlik qobiliyatini rivojlantirishda vosita sifatida. Uzluksiz taʼlim.Ilmiy-metodik jurnali 
2020-yilgi 6-soni.

taraqqiyot strategiyasi to‘g‘risida PF-60-son farmoni.
2.	 O‘zbekiston Respublikasi Prezidentining 2020 yil 24 yanvardagi Oliy Majlisga Murojaatnoma “STEM ta’limni joriy qilish 

yuzasidan alohida vazifalar”.
3.	 N.T.Tursunaliyeva, Analysis of the Methodology for Developing Students’ Creative Thinking Competence Using Artifi-

cial Intelligence Tools Based on STEAM Educational Technologies // Maktabgacha va maktab ta’limi jurnali. 4(7), 6-13, 

6.	 Riley, R. W. The Jobs of the Future and the Skills Needed to Get Them. - AQSh Ta’lim departamenti, 2006.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

514

2026-yil, oktyabr, 10(4)-son

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

